
ABSTRAK 
Kaedah Orang Lidi (PIK) ini bertujuan untuk membantu murid dalam menguasai kemahiran 
menulis karangan BM SPM KSSM yang membawa nilai markah terbesar iaitu 70 markah. 
Kami memfokuskan kepada bahagian penting dalam penulisan karangan; iaitu Pendahuluan, 
Isi dan Kesimpulan (PIK) yang digambarkan dalam lakaran Orang Lidi. Tinjauan awal didapati 
murid menghadapi masalah dalam memulakan karangan dan tidak tahu bahagian penting (PIK) 
yang perlu ada dalam sesebuah karangan. Adalah sangat penting untuk murid-murid 
mengetahui bahagian-bahagian penting dalam penulisan karangan. Kaedah Orang Lidi ini kami 
jalankan dengan menggabungkan kaedah lukisan dalam PdPc Bahasa Melayu. Kami 
menggunakan pendekatan lukisan Orang Lidi untuk menjelaskan bahagian-bahagian penting 
dalam penulisan karangan. Menulis karangan lebih jelas dengan menggunakan kaedah ini. 
Kami menggunakan inovasi ini kurang lebih 15 tahun. Pada tahun 2019 Kaedah PIK dalam 
penulisan karangan telah memenangi anugerah emas. Pada tahun tersebut, SPM masih lagi 
berteraskan KBSM. Apabila ada sedikit perubahan dalam menjawab soalan karangan BM SPM 
KSSM, kami telah menginovasikan Kaedah Orang Lidi (PIK) dengan cara yang lebih berbeza, 
mudah dan senang dikuasai. Kaedah ini telah dimuatkan dalam bentuk Kit Pembelajaran BM 
SPM Cikgu Jay (Jalil & Yati) yang telah terjual sebanyak 28 ribu buah naskhah sejak 2022 
hingga 2024. Kaedah ini pernah membawa Cikgu Jay memenangi Anugerah Guru Inovatif 
peringkat negeri Selangor pada tahun 2019.  
 
KATA KUNCI: PIK, Orang Lidi, BM SPM KSSM, Karangan 
 
MASALAH DAN OBJEKTIF 
Masalah yang dihadapi oleh calon-calon SPM bermula sesi 2021 ialah masalah untuk 
memulakan karangan, mengembangkan perenggan isi dan masalah untuk membuat kesimpulan 
dalam karangan. Tambahan lagi, murid perlu menulis karangan dalam jumlah perkataan yang 
telah dihadkan. Kaedah Orang Lidi ini akan dapat membantu murid: 

a. membina perenggan pendahuluan secara sistematik dan teratur, mengembangkan 
perenggan isi dengan cara yang mudah, matang dan berkesan, dan membina perenggan 
kesimpulan dengan baik dan tersusun.  

b. menulis karangan dalam jumlah yang telah dihadkan.  
 
PENERANGAN REKA BENTUK 
Kaedah Orang Lidi (PIK) dalam penulisan karangan BM SPM KSSM jelas menunjukkan 
bahagian penting dalam penulisan sesebuah karangan. PIK merujuk kepada bahagian penting 
dalam penulisan karangan; iaitu: P – Pendahuluan, I – Isi dan K – Kesimpulan. Dua orang lidi 
dilukiskan bagi menunjukkan karangan Bahagian A dan Bahagian B. Setiap bahagian 
dijelaskan dalam bentuk lukisan. Setiap eleman bahagian dalam Orang Lidi menjelaskan 
bahagian penting dalam karangan. Situasi melukis orang lidi dan dalam memahami bahagian 
penting dalam karangan menjadi lebih seronok.  

VISUAL  
Kaedah Orang Lidi (PIK) dilukis dan ditulis untuk suasana PdPc yang lebih menarik. Setiap 
bahagian dalam karangan ditekankan dalam setiap bahagian Orang Lidi.  

Jadual dan Graf 1. Sampel murid yang dinilai untuk karangan Bahagian A Karangan BM 
SPM KSSM. 

 

 

Jadual dan graf di atas menunjukkan markah murid sebelum dan selepas Kaedah Orang Lidi 
(PIK) diperkenalkan. Jumlah peningkatan markah murid dapat dilihat dalam setiap sampel. Hal 
ini menunjukkan fahaman murid menjadi lebih baik selepas mempelajari Kaedah Orang Lidi 
(PIK) dalam penulisan karangan BM SPM KSSM.  

NOVELTI DAN KEUNIKAN  
Dapat kita lihat dalam buku rujukan Seni Mengarang (Sulaiman Masri dan Ahmad Khair Mohd 
Nor, 2004), penulisan karangan memerlukan bahagian penting seperti pendahuluan, perenggan 
isi dan kesimpulan. Kami terpanggil untuk mengajar penulisan karangan dalam situasi yang 
menyeronokkan. Maka, wujudkan Kaedah Orang Lidi (PIK) dalam karya kami. Kami 
menggunakan kaedah ini dalam setiap seminar yang diadakan di serata negara. Hampir 10 ribu 
murid yang menggunakan kaedah ini dalam menjawab soalan karangan BM SPM KSSM. 
Lebih unik lagi ialah kaedah ini boleh diaplikasikan kepada murid kelas depan ataupun kelas 
kurang menguasai. Kaedah ini pernah digunakan di SMK Bakong, Miri dan di SMK Jalan 
Empat, Bandar Baru Bangi. Dengan kaedah ini, murid saya telah memenangi pencapaian dalam 
pelbagai pertandingan menulis esei; iaitu:  

- Johan Pertandingan menulis esei Sempena Hari Meteorologi Sedunia 2015. 
- Pemenang Saguhati Pertandingan Esei Bahasa Melayu Sempena Hari Pengguna 

Malaysia 2015 dan 2016. 
- Tempat Ketiga Pertandingan Menulis Esei Bahasa Melayu Sempena Hari Pengguna 

Malaysia 2016. 
- Johan Pertandingan Esei Komuniti Ekonomi ASEAN tahun 2018. 

 
MANFAAT 
Kaedah ini tidak menggunakan helaian kertas yang banyak untuk memberi fahaman tentang 
penulisan karangan kepada murid-murid. Hal ini menunjukkan hanya dengan sehelai kertas, 
murid akan dapat memahami teknik menulis karangan yang baik untuk Bahagian A dan 
Bahagian B. Impak kepada murid ialah murid akan dapat memahami cara menulis karangan 
yang mudah dan dapat memberikan fokus kepada subjek lain. Kaedah Orang Lidi (PIK) 
memerlukan murid untuk menghafal, mengaplikasi dan mudah dalam penulisan karangan serta 
dapat menulis dalam tatacara penulisan karangan yang teratur. Kaedah ini sesuai untuk guru 
dan murid dalam PdPc, Orang Lidi (PIK) lebih kepada perincian kaedah pembelajaran dan 
banyak digunakan dalam kelas dan seminar-seminar. Guru dan murid telah mengetahui bahawa 
mesti memasukkan elemen pendahuluan, isi dan kesimpulan, tetapi masih lagi sukar untuk 
memandu murid. Dengan kaedah ini, sesi PdPc menjadi lebih mudah dan seronok.  
 
POTENSI KOMERSIAL 
Kaedah Orang Lidi (PIK) ini berpotensi dipasarkan kepada kegunaan pelbagai pihak:  
Murid – Kaedah ini membantu murid untuk mengukuhkan cara penulisan karangan. 
Guru – Kaedah ini membantu guru untuk menjadikan sesi pengajaran dan pembelajaran lebih 
mudah, menarik dan berkesan. 
Ibu bapa – Dengan Kaedah Orang Lidi (PIK), ibu bapa dapt memahami komponen asas dalam 
karangan dan mudah untuk membantu anak-anak dengan bantuan youtube Cikgu Jay.  
 
Tidak sekadar itu sahaja, kami telah menghasilkan inovasi ini dalam pelbagai bentuk, sama ada 
buku ataupun siaran media sosial. Kami juga telah menerbitkan Kit Pembeljaran BM SPM 
Cikgu Jay yang diperoleh dengan harga RM4.50/naskhah. Murid, guru dan ibu bapa boleh 
menonton penjelasan tentang penggunaan Kaedah Orang Lidi (PIK) dalam Penulisan Karangan 
BM SPM KSSM menerusi pautan youtube: https://youtu.be/oy6EA7mDspw 
 
KESIMPULAN 
Kaedah Orang Lidi (PIK) dalam Penulisan Karangan BM SPM KSSM secara keseluruhannya 
ialah suatu kaedah yang dapat memudahkan murid dan guru dalam sesi pengajaran dan 
pembelajaran penulisan karangan di dalam kelas. Sangat mudah untuk diaplikasikan. Mudah, 

cepat, ringkas dan padat. Kaedah ini akan membantu murid yang ingin skor dalam subjek BM 
SPM. Bukan sahaja dikhususkan kepada murid sahaja, malah siarang youtube Cikgu Jay telah 
menjadi siaran tontonan seisi keluarga. Semoga kaedah ini dapat membantu golongan yang 
memerlukan ke puncak jaya dengan jayanya.  

